
寒食雨二首

作者：蘇軾　北宋

本作品收錄於《東坡全集�》

又稱黃州寒食詩、寒食帖、黃州寒食詩帖、黃州寒食帖。此文真跡現藏台北國立故宮博

物院，與顏真卿《祭姪文稿》、王羲之《蘭亭集序》並稱三大行書帖。

自我來黃州，已過三寒食。

年年欲惜春，春去不容惜。

今年又苦雨，兩月秋蕭瑟。

臥聞海棠花，泥汙燕支雪。

闇中偷負去，夜半真有力。

何殊病少年，〈子〉病起頭已白。

春江欲入戶，雨勢來不已。〈雨〉

小屋如漁舟，濛濛水雲裏。

空庖煑寒菜，破竈燒濕葦。

那知是寒食，但見烏銜帋。

寒食雨二首

君門深九重，墳墓在万里。

也擬哭塗窮，死灰吹不起。

　〈右黃州寒食二首〉

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

